
وابزانم ساڵی 1985 بوو، گەرمەی شەڕی عێراق و ئێران بوو، شەوێكی هاوین لەگەڵ 

هاوڕێیەكدا سەردانی ماڵەخزمانمان لە سەیدسادق كرد، ئەو شەو هێزەكانی ئێران بە 

ئەو شارە بووە  ئیدی  بەتەقە.  لێرە و لەوێ بوو  چڕی بۆردوومانی شارەكەیان كرد و 

بوون.  ئاوارە  و خەڵكەكەی  وێرانە  بووە  و  داگیركەر  دوو وڵاتی  ڕمبازێنی  گۆڕپانی 

لەدوای ڕاپەڕینەوە جارێكی دیكە خەڵكەكەی گەڕانەوە و دەستیان بە ئاوەدانكردنەوەی 

سەیدسادق قسەی خۆی كرد

✍ كاوە ئەمین

شارەكە كرد، بەڵام شەڕی ناوخۆ و دووئیدارەیی وەكو زۆرشوێنی دیكەی كوردستان، 

ڕێگربوون لەبەردەم بەرەوپێشچوونی ئەم شارە و تا ئێستاش كاریگەریی هەرماوە.

ئەوەی من دەمەوێت لێرەدا باسی بكەم، خۆپیشاندانەكانی ئەم چەند ڕۆژەی پێشووە. 

دیارە ئەو هەڵچوونە تا ئەو ڕادەیەی كە گەیشتبووە دەربڕین و هەڵڕشتنی ڕق و كینە، 

هی ڕۆژ و دوو ڕۆژ نەبوو، بەڵكو وەكو كورد دەڵێت: جام كە پڕ بوو، لێی دەڕژێت. 

ڕەنگە  خۆیان.  ناڕەزایەتیی  دەربڕینی  بۆ  بوون  هەلێك  چاوەڕێی  كە  دیاربوو  بەڵام 

ڕەخنەیەك كە لەو خۆپیشاندانە دەگیرێت و بە ڕەوا بزانرێت، ئەوە بێت كە بۆچی لەو 

ڕۆژەی بڕیاری بەپارێزگاكردنی هەڵەبجە دەدرێت لەلایەن حكومەتی عێراقەوە، ئەو 

خۆپیشاندانە دەستیپێكرد و لە هەندێك لاوە نەشاردرایەوە كە بەشێك لە خۆپیشاندانەكە 

دژی بەپارێزگابوونی هەڵەبجەیە.

و  بووم  سەیدستدق  لە  ڕووداو  تیمی  لەگەڵ  خۆپیشاندانەكە  دووەمی  ڕۆژی  من 

لە  ئێستاش  هەتا  سەر.  دەخەمە  تیشكیان  كورتی  بە  لێرەدا  كە  بینی  شتم  كۆمەڵێك 

ڕووی خزمەتگوزارییەوە، سەیدسادق لە شارێكی وێرانە دەچێت، ئەوە لەكاتێكدا كە 

دەكەین  بەراوردی  كاتێك  كەسە،  هەزار   85 نزیكەی  شارە  ئەو  دانیشتوانی  ژمارەی 

خۆپیشاندەران  بە  هەق  دوودڵی  بێ  پێشكەوتوو،  وڵاتیكی  شارۆچكەیەكی  لەگەڵ 

ئەو  ئاوەدانكردنەوەی  لە  بكات  دەستپێشخەری  خۆی  حكومەت  دەبووایە  دەدەی. 

شوێنانەی زۆرترین زیانیان پێگەبشتووە، نەك لەژێر گوشاری خەڵك و خۆپیشاندانەدا 

زیاتر لە خۆپێشاندانەكانی فەلەستین دەچوو كە ناویان نابوو "شۆڕشی بەرد"، شەقامە 

سەرەكییەكەی كە شارەكە دەكات بە دووبەشەوە و هەڵەبجە بەو شارەوە دەبەستێتەوە، بە 

بەرد داپۆشرابوو كە خۆپیشاندەران گرتبوویانە هێزە ئەمنییەكان. دووكەڵی بۆمبی غازی 

بڵاودەبووەوە.  كۆڵانەكانیشدا  بەناو  و  چەقامەكان  لەسەر  تەمێك  وەكو  فرمێسكڕێژ 

دەڵێت  شاعیر  جگەرخوێنی  وەكو  دووكەڵە  ئەو  بۆنی  ژیانمدا  لە  بوو  یەكەمجارم 

"كەتە پۆزێ من" بۆنێكی ناخۆش كە مرۆڤ هەست دەكات چاوەكانی دەردەتۆقێن 

و بۆرییەكانی هەناسە وا لێدەكەن نەتوانیت بە ئاسانی هەناسە بدەی. ئەوەی بەلامەوە 

سەیر و جێگای پێكەنین بوو، مێردمنداڵیك دەیگوت "مامۆستا ئاو و لێمۆ باشە" لە 

دژی ئەو غازە. خەڵكێكی زۆر بریندار بوون لە هەردوولا كە زۆربەیان خۆپیشاندەر 

تاقمی جۆراوجۆرن  و  بەڵكو دەستە  نین،  تایبەت  بوون. خۆپیشاندەران گرووپیكی 

دەموچاویشیان  و  جل  شێوەی  تەنانەت  پێوەیە،  سیاسییەكانیان  لایەنە  مۆركی  كە 

جیاواز بوو، ئەوەی كە جێگای سەرنجە تەنیا ژنێك لە نێو خۆپێشاندەراندا نەدەبینرا و 

خۆپێشاندانێكی تەواو پیاوانە بوو، سەیرە ئێمە لە خۆپێشاندانكانیشماندا جیاوازین. 

ئەوانەی كە خۆپێشاندانیان دەكرد و زۆربەی دەستگا ئەمنییەكانیش، خەڵكی یەك شار 

بوون، بەڵام هەندێك جار بە چاوی غەزەبەوە و دوژمنانە تەماشای یەكدییان دەكرد. 

ئەمنیەكانەوە  هێزە  لەلایەن  كوڕەكەیان  كە  كرد  ماڵێكمان  سەردانی  ئێمە 

ئێمەی  لای  كە  فەرهەنگێكە  ئەمەش  ماڵەكەیان،  سەر  چوینە  دەستگیركرابوو،شەو 

كورد نامۆ نییە، ئەگەرچی گلەیی ئەوەی هەبوو كە لەكاتی دەستبەسەركردنیدا ئازاریان 

و  سلێمانی  بۆ  گواستنەوەیان  لەكاتی  كە  نەدەشاردەوە  ئەوەشی  بەڵام  پێگەیاندبوو، 

شەوێك مانەوەیان بەڕێزەوە مامەڵەیان لەگەڵ كراوە . گفتوگۆی نێوان ئەو گەنجەو 

دایكی بەلای منەوە سەرنجڕاكێش بوو، گفتوگۆ لەسەربوون و نەبوونی هەڵەبجە بە 

پارێزگا. كوڕەكەی دەیگوت كەس پرسی بە ئێمە نەكردووە و دەبێت خەڵكی شارەكە 

بڕیار بدەن لەسەر هەڵەبجە بین یان نا؟ بەلام دایكی بەشێوەیەكی دیكە بیری دەكردەوە 

و دەیگوت دەبێت پشتیوانی لە هەڵەبجە بكەین و پیرۆزباییان لێبكەین، بۆ شارەكەی 

شارەكەمان  بۆ  پرۆژەیەك  ئێمە  ئەگەر  ئاخر  هەڵەبجەبین،  سەربە  واباشترە  خۆشمان 

پارێزگاری هەڵەبجە بگرین،  ئاسانترە بچین یەخەی  نەكرێت  دەربچێت و جیبەجێ 

هەرهیچ نەبێت خەڵكێكیان لێدەناسین، بەڵام كوا لە سلێمانی گوێمان لێدەگیرێت، 

پەنا بۆ كێ بەرین!

و  ڕۆژە  ئەو  درێژایی  بە  بێلایەنانە  زۆر  بەشێوەیەكی  رووداو  میدیایی  تۆری 

گەرمیان  پێشوازییەكی  خەڵكەكە  بڵاوكردەوە،  خۆی  وەكو  ڕووداوەكانی  دواتریش 

لێدەكردین،هەموو كەس دەیانویست لەسەر شاشەی رووداو خۆیان ببیننەوە و كەسێك 

نەبوو بڵێت لێدوان بۆ ڕوودو نادەم، لەگەڵ ئەوەشدا هێزە ئەمنییەكان نەیانهێشت تیمی 

ڕوداو كاری خۆی بكات. 

گومان لەوەدا نییە كە خەڵكانێك دەیانەوێت ماسی لە ئاوی لێڵدا بگرن و تەسفیەی 

ئێران،  ئیسلامی  كۆماری  بەتایبەتی  بكەن،  وەهادا  ڕەوشێكی  لە  خۆیان  حساباتی 

بەدوای  بەگەرمی  زۆر  تەلەفزی‌ونی سەحەر  كە  گێڕامەوە  بۆی  لەو گەنجانە  یەكێك 

گیراوەكاندا دەگەڕان، كاتێك لەكاتی ئازادكردنیاندا لێیان پرسیوە. ئایا دەزگا ئەمنییەكان 

ئەشكەنجەیان داون؟ گەنجە گیراوەكە لە وەڵامدا پێیان دەڵیت بڕۆن لەسەر گەنجە 

لەسێدارەدراوەكانی كورد لە ئێران ڕاپۆرتێك بكەن، ئەوكاتە وەرنەوە قسەتان بۆ دەكەم. 

گرنگە حكومەت كارێك بكات كە بە خزمەتگوزراییەكانی لەگەڵ خەڵك ئاشتبێتەوە، 

نەك بە قسە و بەڵێنی بێ بنەما، بان دروستكردنی لیژنە، ئاخر دروستكردنی جادە و 

پرد لیژنەی بۆ چییە؟ 

بۆ  هەن  توندوتیژی  لە  دوور  ڕێگای  بن،  تووڕەش  هەرچەندە  خۆپیشاندەرانیش 

یەكتریش  گۆشتی  ئەگەر  گوتەنی  كورد  دەسەڵات،  بە  داخوازییەكانییان  گەیاندنی 

بخۆین نابێت ئێسقان بشكێنین و خوێن بڕێژین.

سەیدسادق قسەی خۆی كرد، ئێستا نۆرەی حكومەتە وەڵام بداتەوە، بەڵام بە كردەوە 

نەك بە قسە.  

لە ڕۆژنامەی ڕووداو - ژمارە )292( لە )2014/1/7( لاپەڕە 21 بڵاوبووەتەوە


